
ఉత్తరహరివంశము









	తే.	
వాగుపస్థములుఁ దదీయవర్తనములు

మనసు గలయఁగ నివి సాంఖ్యమతమునందుఁ

దత్త్వములు వీని కంత[1]కుఁ దాఁప వీవు

పనులు వీనికిఁ దగుభంగిఁ బనుపనేర్తు.

	గీ.	
బ్రహ్మయై రాజసమున నుత్పత్తిఁ గూర్చి

విష్ణుఁడై సాత్వికమ్మున వృద్ధిఁ గూర్చి

రుద్రుఁడై తామసంబున రూపు మాపి

చూపుచు చరాచరంబుఁ గౌస్తుభవిభూష.

	క.	
ఇంద్రియముల గోచరముల

కుం ద్రోవలు చేసి భక్తకోటులలో నె

ల్లం ద్రిమ్మరు నాత్మవు రవి

చంద్రవిలోచన వివేకచైతన్యనిధీ!

	గీ.	
బ్రాహ్మణులు మోము రాజులు బాహుయుగము

వైశ్యు లూరులు తక్కినవారు పదము

లుదయపథములు సేయ నీయొడలు మెఱయు

నీవు విశ్వేశ్వరుండవు నీలవర్ణ.

	క.	
రవిచంద్రశిఖమరుద్వా

సవదిగ్వియదంతరిక్షసర్వంసహలున్

భవదక్షిహృదోజోఘ్రా

ణవదనకర్ణోత్తమాంగనాభిపదోత్థల్.

	సీ.	
విశ్వలోకవ్యాప్తి విష్ణునామముఁ దాల్తు

                 మధు వింద్రియములు దన్మర్దనమున

మధుసూదనుండవు మా యన విద్య ద

                 త్పతివి మాధవుఁడవు దపముచేత

నగుదు తపస్విని హరణ మింతకుఁ జేసి

                 హరి వైతి నారంబు లన జలంబు

		 ఈ పేజీలో చివరి మార్పు 26 జనవరి 2022న 01:43కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

